
Прв извештај за реализација на Заложбата 5.2 Пристап до информации за нивото на аерозагадување 

На 04.03.2021 година, на ОВП платформата се одржа првата консулативна средба на која координатрот на заложбата Анета Стефановска, раководител на одделение за мониторинг на квалитет на воздух во Министертвото за животна средина и просторно планирање ги образложи активностите кои ги превзема Министертвото во насока на реализација на достигнувањата дефинирани во заложбата. На состанокот присуствуваше Бојан Трпевски, од Македонското здружение на млади правници, одговорен за следење на заложбата.
Статус на реализација на достигнувањата се дадени подолу:
1. Поставени 4 нови мерни станици за мерење на квалитетот на воздухот како дел од државната мониторинг мрежа (Прилеп, Штип, Охрид, Берово)
Министерството за животна средина и просторно планирање, од сопствениот буџет за 2021 година, набави на 2 (две) Автоматски мониторинг станици за квалитет на амбиентен воздух за потребите на Државниот автоматски мониторинг систем за квалитет на амбиентен воздух (ДАМСКАВ)’, во вкупен износ од 12.019.480,00 денари со вклучен ДДВ, со цел зголемување на бројот на мерни места, а со тоа и достапност на официјални информации од јавен карактер за граѓаните за состојбата за квалитетот на воздухот во нашата земја. Мониторинг станиците се инсталирани во општина Берово и Прилеп и истите се пуштени во функција на крајот на месец декември 2021 година.
Во буџетот на МЖСПП за 2022 година се обезбедени средства за набавка на уште две станици. Во тек е подготовка на техничката спецификација потребна за објава на јавната набавка.

Реализирано е 50 % од достигнувањето и се очекува ова достигнување да се реализира во предвидениот рок 31.12.2022 година.
2. Поправка на инструментите за PM 10 честички и инсталирање на нови инструменти за PM2.5
Во овој момент само еден инструмент за PM10 од вкупно 21  не е во функција. Станува збор за комплексен проблем за што ќе треба подолго време за решавање, од причина што е потребен сервис од страна на производителот. Инструментот е од мониторинг станица Битола 2. Истиот се користи за симултано мерење и на РМ10 и РМ2.5.
Инструменти за РМ 2.5 има на сите мерни места со исклучок на Лазараполе. Набавка на инструмент за РМ2.5 за Лазарополе е планирана во рамките на проект за набавка на опрема финансиран од ИПА 2 програмата, за кој е подготвена целокупната тендерска документација, се чека на одобрување на документацијата од Делегацијата на ЕУ, по што се очекува истиот да биде објавен.
Активности реализирани во последните години:

Во декември 2019 од буџетот на МЖСПП се набавија 6 автоматски анализатори за мерење на суспендирани честички PM10 и истите се поставени во мониторинг станиците Гази Баба, Лисиче, Велес, Кичево, Гостивар и Кавадарци во декември 2019 година.

Во декември 2020 година се набавени со буџетски средства на МЖСПП, 2 автоматски анализатори за мерење на PM2.5 и истите се поставени во Лисиче и Гази Баба;
Со финансиски средства обезбедени од Шведската влада во април 2021 година се набавени 8 инструменти за мерење на концентрацијата на PM2.5 и истите се поставени на 8 локации Скопје: Ректорат и Миладиновци, Гостивар, Кичево, Велес и Струмица и се набавени 4 инструменти за РМ10 поставени во Ректорат, Миладиновци, Кочани и Струмица.
Инструменти за мерење на концентрациите на PM10 и PM2.5 се поставени во Прилеп и Берово во декември 2021 година.

Скоро во целост е реализирано ова достигнување. Единствено еден РМ10 инструмент не е функционален. 

3. Редовно одржување на сите мерни станици за мерење на квалитетот на воздухот како дел од државната мониторинг мрежа во државата

Државниот автоматски мониторинг систем за квалитет на воздух редовно се одржува од страна на сервисниот тим на МЖСПП. За таа цел Министерството набавува резервни делови и потрошни материјали.
Реализираните активности за проширување и модернизација на мониторинг системот се дадени по години:

2019

Во текот на 2019 година од буџетот на МЖСПП се набавија 6 автоматски анализатори за мерење на суспендирани честички PM10 и 6 дата логери во висина од 8.376.820 денари Инструментите за PM10 се поставени во мониторинг станиците Гази Баба, Лисиче, Велес, Кичево, Гостивар и Кавадарци во декември 2019 година.
2020

Во текот на 2020 година со буџетски средства на МЖСПП, се спроведе постапка за набавка на мерни инструменти со што се изврши модернизација и замена на дел од мерните инструменти од веќе постоечките автоматски мониторинг станици за квалитет на амбиентен воздух. Склучени се 4 договори во вкупен износ од 19.014.077,00 денари и согласно истите испораката на мерните инструменти се реализираше во декември 2020 година. Имено се набавени:
· 7 анализатори за озон (O3) поставени во мониторинг станиците: Лисиче, Гази Баба, Ректорат, Кочани, Кавадарци, Кичево, Гостивар;

· 7 анализатори за сулфур диоксид (SO2) поставени во мониторинг станиците: Лисиче, Гази Баба, Куманово, Битола 2, Кавадарци, Кичево и Гостивар;

· 7 анализатори за јаглерод моноксид (CO) поставени во мониторинг станиците: Гази Баба, Ректорат, Куманово, Битола 2, Кавадарци, Кичево и Гостивар;

· 6 сета метеоролошка опрема / сензори поставени во мониторинг станиците: Миладиновци, Кочани, Струмица, Кавадарци, Кичево и Гостивар;

· 2 автоматски анализатори за мерење на PM2.5 поставени во Лисиче и Гази Баба;

· 2 автоматски секвенцијални стандардни / референтни ниско волуменски семплери за мерење на суспендирани честички (со PM10, PM2.5, PM1 влезови/глави за земање примероци) поставени во мониторинг станиците: Кавадарци и Кичево;
· Калибрациона кула за калибрација на автоматски анализатор за мерење на суспендирани честички PM10 и PM2.5; 

Во рамките на проектот „Развивање и имплементација на здравствен индекс за загадување на воздухот во прекуграничниот регион (TRAP)“, финансиран од Програмата за прекугранична соработка помеѓу Република Грција и Република Северна Македонија (IPA-CBC), во октомври 2020 година се набави нова автоматска мониторинг станица за квалитет на амбиентен воздух и истата се постави во Општина Гевгелија и се заменија сите постоечки мерни инструменти и се инсталираа два дополнителни во мониторинг станицата Битола 1. 

2021

Во рамките на проектот „Поддршка на Македонија во пристапувањето кон ЕУ во областа на животната средина 2019-2021“ кој се спроведува во соработка со Шведската агенција за животна средина (SEPA), а е финансиран преку Шведската Меѓународна Развојна Агенција (SIDA - Swedish International Development Cooperation Agency), во рамките на компонентата за воздух се изврши надградба на системот за управување со податоци AIRVIRО (буџет 20.000 евра) и се изврши набавка на инструменти за замена на дел од застарените инструменти од мониторинг станиците за квалитет на воздух со буџет од 333.000 евра: 

· 4 инструменти за РМ10 поставени во Ректорат, Миладиновци, Кочани и Струмица;

· 8 инструменти за РМ2.5 поставени во Ректорат, Миладиновци, Кочани, Струмица, Велес, Кавадарци, Кичево и Гостивар;

· 8 инструменти за азотни оксиди поставени во Ректорат, Миладиновци, Кочани, Струмица, Велес, Кавадарци, Кичево и Гостивар;

· 2 инструменти за озон поставени во Миладиновци и Струмица;

· 4 дата логери поставени во Ректорат, Миладиновци, Кочани и Струмица.

Во рамките на Националниот проект „Идентификација на изворите на загадување на воздухот со користење на нуклеарни технологии“, финансиран од Меѓународна агенција за атомска енергија, во јануари 2021 година се изврши набавки на 4 нисковолуменски уреди за земање на примероци од воздух.
Дополнително со буџетски средства во висина од 3.250.900,00 денари со вклучен ДДВ се набавија и 8 нови мерни инструменти со кои се заменија постоечките застарени инструменти. Инструментите се инсталирани во декември 2021 годинаи тоа:

· 3 инструменти за јаглерод моноксид поставени во Миладиновци, Кочани и Струмица 

· 4 инструменти за сулфур диоксид поставени во Миладиновци, Кочани, Струмица и Велес

· 1 инструмент за озон поставен во Велес.
Достигнувањето е во тек на реализација.
4. Обезбедување на сет резервни мерни инструменти

Ова е планирана активност во рамките на проект за набавка на опрема финансиран од ИПА 2 програмата. Целокупната тендерска документација е подготвена. По одобрувањето на документација од Делегацијата на ЕУ истиот ќе биде објавен.
Предвидениот краен рок на реализација на ова достигнување нема да се запази, заради одложено започнување на планираниот проект.
5. Изработка на мобилна апликација

За оваа активност беа побарани дополнителни средства во рамките на проектот „Развивање и имплементација на здравствен индекс за загадување на воздухот во прекуграничниот регион (TRAP)“, финансиран од Програмата за прекугранична соработка помеѓу Република Грција и Република Северна Македонија (IPA-CBC), но истите не беа одобрени. Во моментов се бараат средства од други донатори.
Предвидениот краен рок на реализација на ова достигнување нема да се запази, заради необезбедени дополнителни средства во рамките на тековниот проект.

